
				ఈ పుట అచ్చుదిద్దబడ్డది
ప్రతిఫలమును గురించి తప్పుడు కథనముగల బదిలీపత్రమును నిజాయితీ లేకుండగాని కపటముతో గాని నిష్పాదించుట.

423. ఏదేని ఆస్తి నిగాని, అందలి ఏదేని హితమునుగాని బదిలీచేయునదిగ, లేక ఏదేని ప్రభాతమునకు గురి చేయునదిగ తాత్పర్యము నిచ్చునట్టిదై, అట్టి బదిలీ లేక ప్రభారము కొరకైన ప్రతిఫలమునకు సంబంధించిగాని, ఎవరి ఉపయోగము లేదా మేలుకొరకు అదివాస్తవముగ ఉద్దే శింపబడినదో ఆ వ్యక్తి, లేక వ్యక్తులకు సంబంధించిగాని, ఏదేని తప్పుడు కథనముగలదైన ఏదేని పత్రమును లేక లిఖితమును నిజాయితీ లేకుండగాని కపటముతోగాని సంతకముచేయు, విష్పాదించు లేక దానికి పక్ష కారులగు వారెవరైనను, రెండు సంవత్సరములదాక ఉండగల కాలావధికి రెంటిలో ఒక రకపు కారావాసముతోగాని, జుర్మానాతోగాని, ఈ రెండింటితోగాని శిక్షింపబడుదురు.

ఆస్తి ని నిజాయితీ లేకుండగాని, కపటముతో గాని తొలగించుట లేక దాచుట.

424. తనయొక్క లేక ఎనలేని ఇతర వ్యక్తి యొక్క ఏదేనీ ఆస్తిని నిజాయితీలేకుండగాని, కపటముతోగాని దాచు, లేక తొలగించు లేదా దానిని చాచుటలోనైనను తొలగించుటలోనై నను నిజాయితి లేకుండగాని, కపటముతోగాని సహాయపడు, లేదా తాను హక్కుదారై యున్న ఏదేని అభ్యర్థననైనను, క్లెయిమునైనను నిజాయితీలేకుండ వదలుకొను నతడెవరైనను, రెండు సంవత్సరముల గాక ఉండగల కాలావధికి రెంటిలో ఒక రకపు కారావాసముతో గాని, జుర్మానాతో గాని రెండింటితో గాని శిక్షింపబడును,



దుశ్చేష్టను గురించి




దుశ్చేష్ట

425. ప్రజల కైనను, ఎవరేని వ్యక్తి కై నసు, అక్రమ నష్టము, లేదా చెరుపు కలిగించు ఉద్దేశముతో గాని, తాను కలిగించగలనని ఎరిగియుండిగాని, ఏదేని ఆస్తికి నాశనము కలిగించు లేక ఏదేని ఆస్తి యొక్క విలువనుగాని, ఉపయోగితను గాని నాశనము చేయునట్లు లేదా తగ్గించునట్లు లేదా ఆస్తి కి హాని కలుగునట్లు, ఆ ఆస్తిలో గాని దాని స్థితిలో గాని ఏదేని మార్పు కలిగించు నతడెవరైనను, “దుశ్చేష్ట" చేసిన వాడగును.

విశదీకరణము 1:-- -- హాని కలిగినట్టి లేక నాశనమైనట్టి ఆస్తి యొక్క సొంతదారుకు నష్టమును లేక చెరుపును కలిగించవలెనని అపరాధి ఉద్దేశించుట “దుశ్చేష్ట " అను అపరాధమునకు ఆవశ్యకముకాదు. ఏదేని ఆస్తికి హాని కలిగించుట ద్వారా ఏ వ్యక్తి కైనను, ఆ ఆస్తి అట్టి వ్యక్తి కి చెందినదై నను కాకున్నను, అక్రమ నష్టము లేక చెరుపు కలిగించుట తన ఉద్దేశము అయినచో, లేక కలుగగలదని తాను ఎరిగి యుండినచో చాలును.

విశదీకరణము 2 :-- కార్యమును చేయునట్టి వ్యక్తికి చెందియున్న ఆస్తి కిగాని, ఆ వ్యక్తి కిని, ఇతరులకును ఉమ్మడిగా చెందియున్న ఆస్తి కిగాని చెరుపు కలుగజేయు కార్యము ద్వారా “దుశ్చేష్ట" చేయవచ్చును.



ఉదాహరణములు




(ఏ) 'జడ్' కు అక్రమ నష్టము కలిగించవలెనను ఉద్దేశముతో 'జడ్' కు చెందిన ఒక విలువైన సెక్యూరిటీని 'ఏ' అనునతడు స్వచ్ఛందముగ తగులబెట్టును. 'ఏ' దుశ్చేష్ట చేసినవాడగును.

(బీ) 'జడ్' కు ఆక్రమ నష్టము కలిగించవలెనను ఉద్దేశముతో 'జడ్' కు చెందిన మంచుగడ్డలు చేయు గది లోనికి 'ఏ' అనునతడు వీటిని వదలి ఆవిధముగ మంచుగడ్డలను కరిగించును. 'ఏ' దుశ్చేష్ట చేసిన వాడగును.

(సీ) 'జడ్' కు ఆక్రము నష్టము కలిగించు ఉద్దేశముతో 'జడ్' ఉంగరమును 'ఏ' అనునతడు స్వచ్ఛందముగ నదిలో పడునట్లు
విసరివేయును. 'ఏ' దుశ్చేష్ట చేసినవాడగును.

(డీ) తాను 'జడ్' కు చెల్లించవలసిన ఋణపు తీరుదలకుగాను జరుపబడు అమలు చర్యలో తన చరాస్తి తీసికొనబడనున్నదని తెలిసి 'జడ్' కు ఋణము తీరకుండా చేయుటద్వారా 'జడ్' కు చెరుపు చేయు ఉద్దేశముతో 'ఏ' ఆ చరాస్తిని నాశనము చేయును. 'ఏ' దుశ్చేష్ట చేసిన వాడగును.

(ఈ) ఏ' ఒక ఓడను భీమా చేసిన తరువాత భీమా హామీదార్లకు చెరుపుచేయు ఉద్దేశముతో స్వచ్ఛందముగ ఆ ఓడను కొట్టుకొని పోవునట్లు చేయును. 'ఏ' దుశ్చేష్ట చేసినవాడగును.

(ఎఫ్) ఓడ తాకట్టు పై అప్పిచ్చినట్టి 'జడ్' కు చెరుపుచేయు ఉద్దేశముతో 'ఏ' అనునతడు ఆ ఓడను కొట్టుకొని పోవునట్లు చేయును.'ఏ' దుశ్చేష్ట చేసినవాడగును.

(జీ) ఒక గుర్రము 'జడ్' కు 'ఏ' కు ఉమ్మడి ఆస్తిగా ఉన్నది. 'జడ్' కు ఆక్రమ నష్టము కలిగించు ఉద్దేశముతో 'ఏ' అనునతడు ఆ గుర్రముమ షూట్ చేయును. 'ఏ' దుశ్చేష్ట చేసినవాడగును.

(హెచ్) 'జడ్' కు చెందిన వంటకు చెరుపుచేయు ఉద్దేశముతోను, చెరుపు కలుగగలడని ఎరిగియుండియు 'ఏ' అనునతడు 'జడ్' పొలములోనికి పశువులు చొరబడునట్లు చేయును. 'ఏ' దుశ్చేష్ట చేసిన వాడగును.

